
(Kultura i kulturoloSka raznolikost)

Sazetak

Bosna i Hercegovina je multieticna i multikulturalna
zajednica u kojoj, tradicionalno, postoji visok stepen senzibiliteta
prema  potrebi  uvaZavanja,  promoviranja,  upoznavanja,
povezivanja i ocuvanja razlicitih kultura. Ovim se radom
prvenstveno nastoji ukazati na slojevitost kulturoloskog identiteta
BiH te na Ccinjenicu da kulturoloske, tradicijske i vjerske
raznolikosti, te civilizacijska proZimanja elementima evropske i
orijentalno-islamske kulture, ve¢ stoljecima vrse snazan utjecaj na
planiranje politike poucavanja stranih jezika u ovoj zemlji. Trpeci
snazne politicke i kulturne utjecaje Istoka i Zapada, Bosna i
Hercegovina, uz savremeno osmisljene kurikulume u osnovnim i
nekim srednjim Skolama, u posljednjih deset godina otvara
mogucnosti kombiniranog ucenja evropskih i orijentalnih jezika.
Osnovni cilj jeste da se ucenici jos od rane Skolske dobi suoce s
kulturama potpuno razlicitih podneblja i da se, dovodeci takve
kulture u medusobnu korelaciju, kao i korelaciju prema maternjoj
kulturi, uce toleranciji, razumijevanju i uvazavanju onoga Sto je
tude i drugacije. Rad se takoder bavi bliskim odnosom stranog
jezika i kulture naroda koji se sluzi tim jezikon te ukazuje na
neophodnost da se strani jezik usvaja kroz poucavanje elemenata
strane kulture, a takav metod wucenika wuvodi u proces
interkulturalnog ucenja stranog jezika i pozitivno utice na
razvijanje njegovih kulturoloskih komunikativnih kompetencija. U
BiH postoje snazZne intencije da kurikulumi stranih jezika u
potpunosti budu uskladeni s evropskim modernim konceptima u
poucavanju i ucenju stranih jezika.

' Vanredna profesorica, Islamski pedagoski fakultet Univerziteta u Zenici,
mejral 967@gmail.com

Uvod

KulturoloSka raznolikost jedan je od najznacajnijih atributa
ljudske zajednice opcenito. Ona je njezina vjekovna cinjenica
uslovljena brojnim razli¢itostima. To se prvenstveno odnosi na
upotrebu razli¢itih verbalnih i neverbalnih kodova komunikacije
unutar pojedinih drustvenih zajednica i u njihovom odnosu prema
drugim drustvenim zajednicama. Takoder se odnosi i na razliCite
norme ponasanja, razli¢ita uvjerenja, religije, stavove i vrijednosti.
Identifikacija pojedinaca s grupom koja ima zajednicki sistem
simbola i znacenja, kao i normi ponasanja predstavlja njegov
kulturoloski identitet, a ,,(...) poznavanje kulturoloskog identiteta
drugog (...) pomaZe nam da razumijemo prilike i izazove sa kojima
se svaki pojedinac u toj kulturi mora suociti* (Jandt, 2010:15).

Poznavanje kulturoloske raznolikosti postalo je dio nase
svakodnevnice, s obzirom na to da je upoznavanje drugih olaksano
globalizacijskim procesima u svijetu i, shodno tome, Sirim
otvaranjem pojedinih druStava jednih prema drugima. Procesi
globalizacije za posljedicu imaju jaCanje migracijskih procesa §to
dovodi do povecanja broja razli¢itih multikulturalnih dodira i
formiranja multikulturalnih zajednica. S druge strane, moramo
imati na umu i ¢injenicu da razli¢itost kultura, tj. multikulturalnost
moze biti historijski ukorijenjena u nekoj drustvenoj zajednici i
tako biti njezina prepoznatljiva konstanta, a ne proizvod
migracijskih procesa.

Obrazovne politike oduvijek su imale veliki uticaj kako na
razvijanje tako i na slabljenje kulturoloske raznolikosti. Stoga,
savremeni odgojno-obrazovni proces, posmatran kroz prizmu
prenosa znanja 1 sticanja kompetencija, ima zadatak, narocCito u
multikulturalnim drustvima, da pomogne u sticanju interkulturalnih
kompetencija koje omogucuju da se ostvari suzivot s drugima,
zajedno s njihovom kulturnom raznoliko$¢u (Byram, 1997). U
sklopu UNESCO-ovog izvjestaja o obrazovanju za 21. stoljeée, pod
vodstvom Jacquesa Delorsa, prezentiran je i izvjestaj ,,.Sposobnost
ucenja: nase skriveno bogatstvo™ (orig. Learning — The Treasure
Within) u kojemu je istaknuto da obrazovanje pocCiva na cetiri
principa: ,uéiti biti“, ,uciti znati“ ,uéiti raditi“ i ,uciti zivjeti
zajedno®. Princip ,,uliti zivjeti zajedno* komisija je izdvojila kao

najznacajniji zato $to podrazumijeva ,,(...) razvijanje razumijevanja
kod ljudi za ostale ljude, njihove historije, tradicije i duhovne
vrijednosti (...)* (Report, 1996:20-21), implicirajuéi tako zakljucak
da se ovi principi mogu uspjeSno primijeniti samo ako su
utemeljeni na uvazavanju kulturne raznolikosti.

Kao jedan od osnovnih kriterija kulturne raznolikosti i kao
njezin osnovni element, najcesée se navodi jezik. Jezik se smatra
proizvodom duhovne kulture jednog naroda i istovremeno njezinim
prenosnikom. Zato se, sa stanovista kulturne raznolikosti, jezici ne
posmatraju samo kao sredstvo komunikacije. Naime, kao mediji
nasSih iskustava, naSih sistema vrijednosti, nasih susreta s drugim
ljudima i1 naSih osje¢anja pripadnosti, jezici su i splet naSih
kulturnih izraza, uporiSta naSeg identiteta, naSih vrijednosti i nasih
pogleda na svijet (Risager, 2006). Stoga, u narastajucoj politickoj i
ekonomskoj integraciji evropskih zemalja, ¢iji ¢e stepen budude
ujedinjenosti  zavisiti od stepena medusobnog poznavanja,
razumijevanja i tolerancije prema drugima i drugacijima, Vijeée
Evrope odredilo je ucenje stranih jezika, promoviranje znacaja
jezi¢ne 1 kulturne raznolikosti, kao i potrebe njihovog ocuvanja,
kao prioritetne zadatke obrazovanja u 21. stoljecu.

Imajuéi u vidu prethodne navode, tri su osnovne oblasti na
koje se fokusira ovaj rad. Kao prvo, razmatraju se elementi
kulturoloske raznolikosti u Bosni i1 Hercegovini, njezino
razumijevanje u uzem i Sirem smislu, utjecaj ovih elemenata na
planiranje politike poucavanja stranih jezika u BiH, kao i njihov
status 1 polozaj u nasem savremenom konceptu obrazovanja.
Drugo, ovaj rad nastoji kratko ukazati na postojanje tijesne
korelacije izmedu ucenja stranog jezika i njegove kulture te na
neophodnost poucavanja elemenata ove kulture jer ono vodi
razvijanju medukulturalne komunikacije. Zavrsni dio rada ukazuje
na elemente uskladenosti kurikuluma u nasim $kolama s evropskim
konceptom kurikuluma koji u prvi plan isticu razvijanje
kulturoloske komunikativne kompetencije ucenika.

Kulturoloski identitet BiH i njegov utjecaj na planiranje
poucavanja stranih jezika

Historijski bekgraund

Kultura jednog naroda nerazdvojivo je povezana s njegovom
historijom. Na prostoru Bosne i Hercegovine stolje¢ima se

dodirivalo i mijeSalo nekoliko civilizacija te na njemu danas
koegzistiraju tri religije sa zavidnim stepenom tolerancije i
uvazavanja, bez asimilacijskih pretenzija integracije i stvaranja
jedinstvenog kulturnog obrasca koji bi potirao razliku i posebnost
svakog kulturnog idividualiteta. BiH je tako .,Siroko otvorila vrata
drugom i razli¢itom i tako postala boraviste zavicajnosti i tudine
(...) onoga S§to jeste ovdje i onoga Sto jeste tamo, onoga $to je sve
skupa i ideal prema kojem se usmjerila i sama Evropa“ (Strategija
kulturne politike u BiH, 2008:7).

Zbog veoma osjetljivog geopolitickog polozaja izmedu Istoka
1 Zapada, odnosno svoje uklopljenosti u prelaznu zonu evropske
kulture, kulturnohistorijsko naslijede u BiH heterogeno je 1
stvarano u Sirokom rasponu od predhistorijskih 1 antickih do
srednjovjekovnih, osmanskih i modernih vremena. Zahvaljujuci
ovakvom geografskom poloZaju, njezina kultura je oblikovana pod
utjecajem  Cetiri  velike  kulturno-civilizacijske  tekovine:
mediteranske, srednjoevropske, bizantijske i orijentalno-islamske,
Sto je jedna od presudnih ¢injenica koja je djelovala na tok 1 sadrzaj
obrazovnog i kulturnog razvitka BiH, kao i na bogatstvo formi
njenog kulturnohistorijskog naslijeda. U svijetu koji se ubrzano
globalizira, namecuéi sistem vrijednosti koji ne pokazuje previse
razumijevanja za tradicionalnu kulturu, ali istovremeno u svijetu
koji sve viSe postaje svjestan potrebe o¢uvanja kulturnih vrijednosti
stvaranih stolje¢ima, ovo bogatstvo kulturnohistorijskim naslijedem
moze postati jedna od komparativnih prednosti nase zemlje (...), a
naSa kultura vazan proizvod s kojim danasnja BiH realno moze
konkurirati u Evropi i svijetu® (Strategija kulturne politike u BiH,
2008:12).

Naime, u BiH, osim tri konstitutivna naroda — Hrvata, Srba i
Bosnjaka, zive 1 predstavnici 17 nacionalnih manjina Roma,
Slovenaca, Ukrajinaca, Ceha, Albanaca, Poljaka, Makedonaca,
Bugara, Austrijanaca, Nijemaca, Turaka, Arapa, Italijana, Madara,
Rusa, Slovaka i dr., koji kroz svoje djelovanje predstavljaju
najznacajniju potvrdu afirmaciji kultura razli¢itosti u vremenu
globalizacije, S$to je od neprocjenjive vrijednosti za razvoj
interkulturalnog dijaloga i jacanja socijalne kohezije drustva. Sa
stanovista jezi¢ne raznolikosti, bosanski, hrvatski i srpski jezik tri
su sluzbena jezika u BiH koji pokazuju visok stepen medusobnog
uvazavanja, Sto se jasno odituje i prema jezicima manjina koji
imaju veoma S§iroku upotrebu. Dakle, historijski afirmirana
multikulturalnost, razliCitost vjera i tradicija, kao 1 jezicka

raznolikost u osnovi su kulturoloskog identiteta BiH. Stoga se u
definiranju prioriteta Strategije kulturne politike u BiH kao jedan
od osnovnih ciljeva 1 zadataka navodi: .,(...) daljnje afirmiranje
multikulturalnosti i kulturnog zajednistva, stalno imajuéi u vidu
kulturno bogatstvo 1 kulturnu specificnost u BiH, u koju su
ugradeni mnogobrojni utjecaji sa Istoka, Zapada i Mediterana, Sto
predstavlja njenu svojevrsnu prednost, faktor uvezivanja, a ne
razdvajanja i stepenicu viSe na putu ka evropskim integracijama i,
posebno, njegovanje kulturnih osobenosti svakog njenog naroda i
nacionalnih manjina, uz punu podrsku djelovanju (...) nacionalnih,
kulturnih 1 obrazovnih drustava i njihovog doprinosa unapredenju
kulture, zastiti kulturno-umjetnickog naslijeda i jezika* (ibid.:34).
Iskusivsi susrete s moc¢nim evropskim 1 orijentalnim
kulturama 1 civilizacijama koje su joj u naslijede ostavile duh
kulturoloske, tradicijske i religijske osobenosti, dugo vremena
egzistirajué¢i kao integralni dio svjetski poznate multikulturalne
zajednice — bivSe Jugoslavije i poucena bolnim iskustvima koje
nosi iz nedavnih ratnih deSavanja, Bosna i Hercegovina pojam i
znaCenje multikulturalizma razumijeva u njegovom najSirem
smislu, ne samo u okviru svojih granica. To je i zbog Cinjenice §to
je multikulturalizam uw BiH, posmatran u historijskom i
geografskom kontekstu, oduvijek imao svoje kulturne forme koje
su imale 1 svoje zajedniCke institucije, koje nisu, njegovanjem
kulturoloskih razlika, zagovarale netrpeljivost, izolaciju 1
zatvorenost, nego otvorenost, komunikaciju i zajednistvo. I danas,
kao ¢lanica Vijeca Evrope, Bosna i Hercegovina aktivno ucestvuje
u radu komiteta Vije¢a Evrope koji se bave pitanjima iz oblasti
kulture. Njezin glavni grad je bio organizator prvog pilot projekta
pod nazivom Prvi interkulturalni grad Vije¢a Evrope 2003/04, kao i
prvog foruma o interkulturalnom i interreligijskom dijalogu koji je
organiziran u saradnji s Vije¢em Evrope i japanskom fondacijom.

Inoviranje programa ucenja stranih jezika

[ako je u procesu tranzicije i podijeljena na dva entiteta, a
entitet Federacije BiH na devet kantona, iako je jo§ uvijek u stanju
svojevrsnog institucionalnog 1 politickog haosa, BiH je u
posljednjih deset godina ulozila mnogo u reformu obrazovnog
sistema. Tako je u Federaciji BiH 1 Republici Srpskoj sacinjena
nova Koncepcija devetogodisnjeg odgoja i obrazovanja, a kao
jedan od osnovnih principa na kojima pociva ova Koncepcija

navodi se uskladenost s modernim koncepcijama osnovne Skole 1
kompatibilnost standarda u obrazovanju sa zemljama Evropske
Unije. Slijede¢i preporuke Vije¢a Evrope, obrazovni sistem BiH
implementirao je projekte ranog ucenja stranih jezika, usvojen je
Zajednicki evropski referentni okvir za jezike (Common European
Framework of Reference for Languages), implementirani su
renovirani nastavni planovi 1 programi stranih jezika, naroc¢ito na
nivou osnovnoskolskog obrazovanja kao klju¢nog u razvijanju
ucenikovih sposobnosti u uspjeSnom ovladavanju elementima
stranog jezika i kulture (Prebeg-Vilke, 1991), redefinirani su zadaci
1 ciljevi nastave stranih jezika te propitana i izmijenjena uloga
nastavnika stranog jezika.

Kako bi do kraja svog Skolovanja ucenici ovladali dobrim
poznavanjem najmanje dva strana jezika, prema inoviranom
Okvirnom nastavnom planu i programu za osnovnu $kolu u oba
entiteta, prvi obavezni strani jezik pocinje se izucavati u tre¢em
razredu i to je engleski jezik. Drugi obavezni strani jezik uéenici
dobijaju u Sestom razredu i1 za njega se odlucuju opcionim
kriterijem birajué¢i jedan od nekoliko ponudenih stranih jezika.
Lepeza i broj ponudenih stranih jezika razlikuje se u Federaciji BiH
i Republici Srpskoj, a unutar Federacije oni se razlikuju od jednog
do drugog kantona i uglavnom su diktirani interesima veclinske
strukture stanovniStva unutar nekog kantona. Pored engleskog
jezika, u Republici Srpskoj ti jezici su: njemacki, francuski, ruski,
italijanski, a u nekim Skolama jos i $panski. Federalno Ministarstvo
nauke 1 obrazovanja je, pored engleskog, predlozilo njemacki,
francuski 1 arapski, ali je kantonalnim ministarstvima ostavljena
autonomija da, shodno interesima ucenika i njihovih roditelja, ovu
lepezu ponudenih jezika mijenjaju ili dopunjuju. Kontinuitet
izuCavanja ovih jezika obezbijeden je kroz srednju Skolu i fakultete.
Brojne privatne, a u posljednjih nekoliko godina, sve ceSce i1
drzavne odgojno-obrazovne institucije, kao i1 vjerske, pored nekih
spomenutih jezika, intenzivno promoviraju i ucenje turskog i
perzijskog jezika.

Opredjeljenje naSeg obrazovnog sistema za ponudenu lepezu
evropskih stranih jezika nastalo je pod utjecajem nekoliko kljuénih
faktora. Prvi faktor, koji je danas i vodeé¢i u politici planiranja
stranih jezika u svijetu, jeste ukupna politicka i ekonomska mo¢
zemlje u kojoj se taj jezik govori te njezin globalni utjecaj u svijetu.
Na temelju ovog kriterija, engleski jezik se i izdvojio medu ostalim
jezicima, postao je globalni jezik danasnjice i stekao status kao

svojevrsna lingua franca danasnje multilingvalne Evrope i prvi
strani jezik koji se izuCava u svim Skolama. Analiza i predvidanje
potreba trzista rada, trenutna hijerarhija stranih jezika u svijetu te
ukupne drustveno-politicke prilike u zemlji, politicki, ekonomski i,
posebno, kulturni odnosi s drzavama ¢iji se jezici izucavaju,
takoder su veoma bitni faktori koji su uticali na ponudu
dominantnih evropskih jezika, ali i neevropskih — orijentalnih
jezika.

Orijentalni jezici su nerazdvojivi dio kulturnohistorijskog
naslijeda u BiH i stoga su stolje¢ima prisutni u naSem obrazovnom
sistemu. Za vrijeme osmanske imperije na ovim prostorima,
pismenost, obrazovanost i knjizevnost razvijala se na arapskom kao
jeziku nauke, prava i teologije, turskom kao jeziku administracije i
lijepe knjiZevnosti, te perzijskom kao jeziku poezije (Sabanovié,
1973). Pored toga Sto su se u kontinuitetu izucavali u vjerskim
Skolama, polovinom 19. stolje¢a oni se pocinju izucavati i u
klasi¢nim gimnazijama u svim ve¢im centrima BiH (Ramié, 1999).
Uz odredene prekide i izmjene, oni su i u moderna vremena ostali
sastavni dio kulrikuluma srednjeg i visokog obrazovanja u nasoj
zemlji, a knjizevno naslijede stvarano na ovim jezicima predstavlja
zasebnu kulturolosku vrijednost BiH.

U vrijeme kada se govori o sukobu civilizacija, sukobu
Istoka i Zapada, potrebi bolje saradnje i medusobnog kulturoloskog
razumijevanja, orijentalni jezici se sve vise izucavaju u modernom
svijetu. Sve veéi strateski, ekonomski, politicki, kulturni i vojni
potencijali zemalja koje se sluze ovim jezicima takoder su bitni
razlozi interesovanja za ove jezike. Implementiranjem projekata
ranog ucenja stranih jezika koji imaju za cilj promoviranje znacaja
multijezi¢nosti 1 razli¢itosti kultura jo§ od najranijeg S$kolskog
uzrasta, obrazovni sistem u BiH svjesno 1 ciljano otvara
moguénosti kombiniranja evropskog 1 orijentalnog jezika u
osnovnoj Skoli. Imaju¢i u vidu ¢injenicu da ,,(...) poucavanje nekog
stranog jezika ni na koji nafin ne moZze biti odvojeno od
poucavanja kulture (...)* (Serrano, 2002:124), cilj ovakvih
kombinacija jeste da se ucenici jo$ od rane Skolske dobi suocavaju
s kulturama potpuno razli¢itth podneblja — evropskog i
orijentalnog, 1 da se, dovodeci takve kulture u medusobnu
korelaciju, kao i korelaciju prema maternjoj kulturi, uce toleranciji,
razumijevanju i uvazavanju onoga $to je tude i drugacije. Oni se
uce ,,(....) obogacivati svoju li¢nost i svoju okolinu otvaranjem

prema drugom i druk¢ijem, umesto Sto bi se od toga zaziralo kao
od neceg tudinskog i opasnog* (Bugarski, 2009:55).

Bosna i Hercegovina vijekovima prakti¢no zivi kulturolosku
raznolikost i svjesna je potrebe njenog daljeg o¢uvanja u vlastitim
granicama, kao i potrebe njenog promoviranja i razumijevanja u
Sirem evropskom kontekstu. Stoga se prema planiranju izu¢avanja
stranih jezika kao najznacajnijim medijima strane kulture
tradicionalno odnosi uz punu odgovornost i spremnost
implementiranja savremenih metoda poucavanja koje danas glavni
akcenat stavljaju na sticanje (inter)kulturalnih komunikativnih
kompetencija.

Uslovljenost stranog jezika i kulture i razvijanje
interkulturalnog ucenja

Cilj wucCenja stranog jezika jeste ostvariti uspjesnu
komunikaciju u svim domenima tog jezika. Polaze¢i od etimologije
termina komunikacija, Fred E. Jandt (2010:37) istice da su
komunikacija i kultura neodvojivi. Izvedena iz latinske rijeci
communicare, ona znaci .., dijeliti* ili ,,Ciniti zajedni¢kim*, odnosno
»davati drugome djela”™ ili ,,dijeliti svoje misli, nade i znanje™. S
druge strane, on smatra da kultura, kao produkt drustvene
aktivnosti Covjeka, jeste kdd koji ucimo i dijelimo, a ucenje i
dijeljenje zahtijeva komunikaciju. Zato, da bismo se razumjeli,
komunikacija i kultura moraju biti izu¢avani zajedno.

Polaze¢i od osnovne, komunikativne funkcije jezika,
proizilazi da uciti strani jezik znaciti uciti i stranu kulturu. Stoga,
da bismo mogli uspjesno ucestvovati u komunikaciji na stranom
jeziku, moramo, bar u izvjesnoj mjeri, upoznati i razumjeti kulturnu
podlogu tog jezika, moramo poznavati obicaje i navike, moramo
znati ponasati se i djelovati u skladu s potrebama brojnih Zivotnih
situacija, priblizno onako kako bi to wucinili pripadnici
odgovarajuceg stranog jezika (Tanovi¢, 1978). To znaci da bi se
strani jezik trebao usvajati u okviru njegovog kulturoloskog
konteksta, odnosno, u procesu njegovog ucenja i poucavanja on se
ne smije odvajati od svoje prirodne okoline i opéeg kulturnog
naslijeda iz kojeg je ponikao. Savremene lingvisticke teorije o
ucenju i poucavanju stranih jezika utemeljene su na ovakvim
principima zato Sto nas oni priblizavaju zajednici koja se njima
sluzi te prema njoj mijenjaju nase prethodne stavove, predodzbe i
predrasude. Njima se naglaSava da je poucavanje stranih jezika bez

elemenata strane kulture nekompletno, neprecizno i ¢ak besmisleno
ako ucenici ne znaju nista o ljudima koji govore tim jezikom ili o
zemlji u kojoj se taj jezik koristi (Genc & Bada, 2005).

Ove teorije su ukazale i na nekompletnost Siroko prihva¢enog
komunikativnog pristupa koji ima za cilj razvijanje komunikativnih
kompetencija ucenika fokusirajuéi se na funkcionalne i strukturalne
aspekte jezika i njihovo medusobno kombiniranje u punijem
komunikativnom pogledu. Uz ovakav pristup, ucenik ovladava
vjestinom da za izvrSenje odredene jeziCke funkcije odabere
najprikladniju lingvisticku formu, kao i da jezik upotrebljava u
skladu sa situacionim okruzenjem ili drustvenim kontekstom, $to
znaci da u ovisnosti od toga s kim razgovaraju, o cemu, kada, gdje i
zasto, ucenici znaju koju leksiku i modele izraza trebaju koristiti
(Littlewood, 1981). Osnovni nedostatak ovakvog pristupa jeste da
on kroz komunikaciju u osnovi ne poti¢e razvijanje kulturoloske
svijesti ucenika koja je utkana u jedan od osnovnih ciljeva
savremenog ucenja jezika, a to je ,,(...) da se kod ucenika razvija
osjetljivost prema kulturi (u najSirem smislu) zajednica ¢iji se jezici
izu¢avaju™“ (Byram, 1993:26). U izgradnji komunikacijske
kompetencije, jezicka 1  kulturoloska  komponenta su
komplementarne jer komunikacija dobija svoje potpuno znacenje
tek u odnosu prema osnovnim druStvenokulturnim znakovima.
Komunikacija se ne moze svesti na prenoSenje iskljucivo jezicke
poruke jer njezina bitna obiljezja ¢ine izvanjezicki 1 paralingvisticki
aspekti komunikacije — mimike, geste, pokreti tijela, posebna
intonacija 1 ritam koji se koriste u specificnim situacijama, a cije
nepoznavanje moze dovesti do pogresnog razumijevanja poruke.

Usvajanje stranog jezika kroz pouCavanje elemenata strane
kulture prvenstveno treba posluziti razvijanju medukulturalne
komunikacije koja ucenika uvodi u proces interkulturalnog ucenja
jezika definiranog kao .,.(...) proces u kojem ucenik, pomoéu novih
saznanja o stranoj kulturi 1 jeziku, svoju predodzbu o kulturi
ukrupnjava i proSiruje, razvijajuci istovremeno svoju osvijestenost
0 posebnim obiljezjima svoje vlastite kulture i jezika* (Kaikkonen,
1997:47). Dakle, da bi ovako orijentirano ucenje stranih jezika bilo
uspjesno, neophodno je da se kod ucenika prvo razvija pozitivan
stav prema fenomenu stranoga. Nakon toga ucenik se usmjerava na
uoCavanje elemenata strane kulture i na njihovo poredenje s
vlastitom kulturom, §to ucenika dalje vodi do ucenja i usvajanja
standarda i normi strane kulture. Usvajanje novih kodova i

